
	1. ՀՀ քննչական կոմիտե
	03.09.2020 թ.

	
	N 01/12/48629-20

	1. Դիտողություններ և առաջարկություններ չկան:
	

	2. ՀՀ ազգային անվտանգության ծառայություն
	26.08.2020 թ.

	
	N 3/1009

	 1. Ձերբակալված և կալանավորված անձանց պահելու մասին օրենքի նախագծի 3-րդ հոդվածի ձևակերպման կապակցությամբ անհրաժեշտ է նկատի ունենալ, որ Ձերբակալված և կալանավորված անձանց պահելու մասին օրենքի 14-րդ հոդվածի 1-ին մասը 6-րդ կետ չունի:
	Ընդունվել է
 

	2. Հայաստանի Հանրապետության քրեակատարողական օրենսգրքում փոփոխություններ և լրացում կատարելու մասին օրենքի նախագծի 3-րդ հոդվածում առաջարկում ենք ավելացնել Հայաստանի Հանրապետության քրեակատարողական օրենսգրքի խմբագրվող նոր՝ 108-րդ հոդվածի վերնագիրը:
	Ընդունվել է

	3. ՀՀ ոստիկանություն
	25.08.2020 թ.

	
	N 1/21/36443-20

	 1. Ձերբակալված և կալանավորված անձանց պահելու մասին օրենքի նախագծի 3-րդ հոդվածում 6 թիվը փոխարինել  5 թվով:
	Մասամբ է ընդունվել
Նշված հատվածը հանվել է նախագծից:

	2. Հայաստանի Հանրապետության քրեակատարողական օրենսգրքում փոփոխություններ և լրացում կատարելու մասին օրենքի նախագծի 1-ին հոդվածի 1-ին կետից հանել ժամկետով բառը:
	Ընդունվել է

	4. ՀՀ հատուկ քննչական ծառայություն
	26.08.2020 թ.

	
	N 18-7630գ-20

	 Դիտողություններ և առաջարկություններ չկան:
	 
 

	5. ՀՀ ֆինանսների նախարարություն
	27.08.2020 թ.

	
	N 01/11-1/12732-2020

	 Դիտողություններ և առաջարկություններ չկան:
	 
 

	6. ՀՀ գլխավոր դատախազություն
	28.08.2020 թ.

	
	N 02/20/19331-2020

	 1. «Ձերբակալված և կալանավորված անձանց պահելու մասին» ՀՀ օրենքի 35-րդ հոդվածի համաձայն. «Ներքին կանոնակարգը խախտելու, իրենց պարտականությունները չկատարելու կամ ոչ պատշաճ կերպով կատարելու համար կալանավորված անձի նկատմամբ կարող են կիրառվել տույժի հետևյալ միջոցները.
1) նկատողության հայտարարում.
2) պատժախուց տեղափոխելը մինչև տասն օր, իսկ անչափահասներին` մինչև հինգ օր ժամկետով»: 
Նախագծով առաջարկվող կարգավորումների դեպքում կալանավորված անձի կողմից ինքնավնասում կատարելու դեպքում բացառվում է նրա նկատմամբ օրենքով նախատեսված կարգապահական տույժի միջոցների կիրառումը: Մինչդեռ, շատ դեպքերում կալանավորված անձը ինքնավնասումներ կատարելով՝ նպատակ է հետապնդում դեմոնստրատիվ գործողությունների միջոցով հասնել ձերբակալվածներին պահելու վայրի կամ կալանավորվածներին պահելու վայրի վարչակազմի կողմից իր անօրինական պահանջները բավարարելուն: Նման դեպքերում կարգապահական տույժի կիրառումը կարող է կանխարգելիչ միջոց հանդիսանալ՝ հետագայում կալանավորված անձանց կողմից նմանատիպ վարքագիծը բացառելու համար: 
Հակառակ պարագայում նման իրավակարգավորումները պատիժների և հարկադրանքի այլ միջոցների կատարման գործընթացում լուրջ խնդիրներ կստեղծեն քրեակատարողական հիմնարկների համար: 
Վերոգրյալի հաշվառմամբ առաջարկում ենք Նախագծով «Ձերբակալված և կալանավորված անձանց պահելու մասին» օրենքում փոփոխություններ և լրացում կատարելու մասին» օրենքի 35-րդ հոդվածի 1-ին մասը շարադրել հետևյալ խմբագրությամբ.
«Ներքին կանոնակարգը խախտելու, իրենց պարտականությունները չկատարելու կամ ոչ պատշաճ կերպով կատարելու համար, բացառությամբ սույն օրենքի 14-րդ հոդվածի 1-ին մասի 6-րդ կետով նախատեսված դեպքերի, կալանավորված անձի նկատմամբ կարող են կիրառվել տույժի հետևյալ միջոցները»:
Առաջարկում ենք նաև Նախագծով «Ձերբակալված և կալանավորված անձանց պահելու մասին» օրենքում փոփոխություններ և լրացում կատարելու մասին» օրենքի 35-րդ հոդվածը լրացնել հետևյալ բովանդակությամբ նոր 1.1 մասով.
«1.1 Սույն հոդվածի 1-ին մասով նախատեսված բացառությունը չի տարածվում այն դեպքերի վրա, երբ սեփական առողջությանը կամ կյանքին վտանգ սպառնացող գործողություններ կատարելը ձերբակալվածներին պահելու վայրի կամ կալանավորվածներին պահելու վայրի վարչակազմին ներկայացված անօրինական պահանջները պարտադրելու նպատակ է հետապնդում»:
Միևնույն ժամանակ գտնում ենք, որ համանման լրացում պետք է կատարվի նաև ՀՀ քրեակատարողական օրենսգրքում:
	Չի ընդունվել
Քրեակատարողական հիմնարկներում պահվող ազատությունից զրկված անձանց ինչպես ֆիզիկական, այնպես էլ հոգեկան առողջության պահպանման տեսանկյունից պետությունը կրում է պոզիտիվ պարտականություն՝ ձեռնարկել դրա ապահովմանն ուղղված անհրաժեշտ քայլեր: Այս առումով հարկ է նշել, որ ազատությունից զրկված անձի կողմից ինքնավնասում կատարելու պարագայում նրան անհրաժեշտ է ցուցաբերել պատշաճ բժշկական օգնություն, պարզել ինքնավնասման պատճառները, և համապատասխան քայլեր ձեռնարկել անձի հետ հոգեբանական աշխատանքներ կատարելու ուղղությամբ: Այս տեսանկյունից կարգապահական տույժի կիրառման հնարավորությունը ինքնավնասումը դիտարկում է որպես իրավախախտում՝ չբացահայտելով դրա պատճառները և ցուցաբերելով բացառպես պատժողական մոտեցում, ինչը ընդունելի համարվել չի կարող (այդ մասին արձանագրել է նաև Մարդու իրավունքների պաշտպանը իր զեկույցներում):

	2. «ՀՀ քրեակատարողական օրենսգրքում փոփոխություններ և լրացում կատարելու մասին» օրենքի նախագծի վերաբերյալ հարկ է նշել հետևյալը.
«ՀՀ քրեակատարողական օրենսգրքում փոփոխություններ և լրացում կատարելու մասին» օրենքի նախագծի 108-րդ հոդվածը հնարավորություն է ընձեռում անվտանգության ապահովման նպատակով մենախցում առանձնացնել ոչ միայն ցմահ ազատազրկման դատապարտված անձանց, այլև ազատազրկման դատապարտված այլ անձանց: 
«Նորմատիվ իրավական ակտերի մասին» ՀՀ օրենքի 14-րդ հոդվածի 8-րդ մասի համաձայն. «Օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի: Հոդվածների վերնագրերը համապատասխանում են հոդվածների բովանդակությանը: Հոդվածների վերնագրերի վերջում որևէ կետադրական նշան չի դրվում: Հոդվածի մասերը, կետերը և ենթակետերը վերնագիր չեն ունենում»: 
Գտնում ենք, որ անհրաժեշտ է խմբագրել ՀՀ քրեակատարողական օրենսգրքի 108-րդ հոդվածի վերնագիրը և այն համապատասխանեցնել «ՀՀ քրեակատարողական օրենսգրքում փոփոխություններ և լրացում կատարելու մասին» օրենքի նախագծի 108-րդ հոդվածի բովանդակությանը:
	Ընդունվել է

	3. «ՀՀ քրեակատարողական օրենսգրքում փոփոխություններ և լրացում կատարելու մասին» օրենքի նախագծի 95-րդ հոդվածով առաջարկվող կարգավորումներով պատիժը կրելու սահմանված կարգը խախտելու համար ազատազրկման դատապարտված անչափահասը չի կարող տեղափոխվել պատժախուց: 
Հաշվի առնելով համաշխարհային զարգացումները, որոնք խոսում են անչափահասների կողմից կատարվող հանցագործությունների թվաքանակի աճի մասին, ինչպես նաև այն հանգամանքը, որ մի շարք անչափահասներ կարող են դատապարտված լինել այնպիսի հանցագործությունների կատարման համար, որոնց կատարումն ինքնին խոսում է տվյալ անձի կողմից ագրեսիվ վարքագիծ դրսևորելու հավանականության մասին՝ առաջարկվում է նախատեսված նորմը չտարածել առանձնապես ծանր հանցագործության համար դատապարտված, ինչպես նաև ագրեսիվության և կոնֆլիկտայնության և (կամ) հանցածին դիրքորոշման հակում ունեցող՝ բացասական հաշվառման վերցված անչափահաս դատապարտյալների վրա:
	Չի ընդունվել
Եվրոպայի խորհրդի Նախարարների կոմիտեի «Պատիժների կամ այլ միջոցների ենթարկված անչափահաս իրավախախտների վերաբերյալ» եվրոպական կանոնների վերաբերյալ անդամ պետություններին ուղղված թիվ Rec(2008)11 հանձնարարականի 95.1 կետով ևս սահմանվում է, որ կարգապահական տույժերը պետք է հնարավորինս ընտրվեն դրանց դաստիարակչական ազդեցությունից ելնելով: Դրանք չեն կարող ավելի խիստ լինել, քան պատճառաբանված է իրավախախտման վտանգավորության աստիճանով[footnoteRef:1]: ԽԿԿ 24-րդ ընդհանուր զեկույցում շեշտվում է, որ անչափահասներին մեկուսացնելու ցանկացած ձև միջոց է, որը կարող է վտանգել նրանց ֆիզիկական և/կամ մտավոր բարեկեցությունը, և այդ պատճառով այն պետք է կիրառվի միայն որպես վերջին միջոց (last resort): ԽԿԿ-ի կարծիքով՝ առանձին պահելը որպես կարգապահական տույժի տեսակ պետք է միայն կիրառվի շատ կարճ ժամանակահատվածներով և ոչ մի դեպքում չպետք է գերազանցի 3 օրը: Ցանկացած դեպքում, երբ անչափահասների նկատմամբ նման միջոց է կիրառվում, նրանք պետք է ապահովվեն սոցիալ-կրթական աջակցությամբ և պատշաճ մարդկային շփումով:[footnoteRef:2] [1:  Տե՛ս https://search.coe.int/cm/Pages/result_details.aspx?ObjectID=09000016805d2716 (11.02.2022):]  [2:  Տե՛ս https://rm.coe.int/1680696a9c (11.02.2022):] 

Վերոգրյալի համատեքստում՝ հարկ է նշել նաև, որ հաշվի առնելով անչափահասի հոգեֆիզիոլոգիական առանձնահատկությունները՝ նրան պատժախուց տեղափոխելը շատ հաճախ կարող է ունենալ հակառակ ազդեցությունը՝ այդպիսով արգելք հանդիսանալով վերականգնողական աշխատանքների իրականացման և նրա վերասոցիալականացմանն ուղղված քայլերի արդյունավետ իրականացման համար, մինչդեռ վերջիններս պետք է առաջնային լինեն նրա պատժի կրման գործընթացում:

	4. Գտնում ենք, որ դատապարտյալի անձնական անվտանգությանն սպառնացող անմիջական վտանգի առկայության փաստի հիմնավորման բեռը դատապարտյալի վրա դնելը չի կարող օրինաչափ համարվել՝ հաշվի առնելով վերջիններիս իրավագիտակցության հիմնականում ցածր մակարդակը: Յուրաքանչյուր դեպքում այդպիսի վտանգի առկայության հիմնավոր կամ անհիմն լինելը պետք է պարզի քրեակատարողական հիմնարկի վարչակազմը: Հարկ է նաև նշել, որ դատապարտյալի անձնական անվտանգությանն սպառնացող անմիջական վտանգի առկայության մասին կարող է հայտնի դառնալ ոչ միայն դատապարտյալի դիմումով, այլև քրեակատարողական հիմնարկի օպերատիվ ծառայության կողմից ձեռք բերված տվյալներով, հետևաբար՝ անհրաժեշտ է դատապարտյալի անձնական անվտանգությանն սպառնացող անմիջական վտանգի առկայության փաստի բացահայտման հիմք դիտարկել ոչ միայն դատապարտյալի դիմումը, այլ նաև քրեակատարողական հիմնարկի օպերատիվ ծառայության կողմից ձեռք բերված տվյալները:
Հաշվի առնելով վերոգրյալը՝ առաջարկում ենք «ՀՀ քրեակատարողական օրենսգրքում փոփոխություններ և լրացում կատարելու մասին» օրենքի 108-րդ հոդվածի 1-ին մասը շարադրել հետևյալ խմբագրությամբ. 
«1. Ազատազրկման դատապարտված անձի կամ նրա խցակիցների անձնական անվտանգությանն սպառնացող վտանգի դեպքում դատապարտյալի դիմումով կամ քրեակատարողական հիմնարկի կամ քրեակատարողական ծառայության օպերատիվ-հետախուզական գործունեություն իրականացնող ստորաբաժանման կողմից ներկայացված տեղեկատվության հիման վրա դատապարտյալը կարող է առանձնացվել մենախցում: Քրեակատարողական հիմնարկի պետին ներկայացվող դիմումի կապակցությամբ քրեակատարողական հիմնարկի վարչակազմը օպերատիվ աշխատանքներ իրականացնելու միջոցով պարզում է դատապարտյալի անձնական անվտանգությանն սպառնացող անմիջական վտանգի առկայությունը: Ազատազրկման դատապարտված անձի դիմումը մերժվում կամ բավարարվում է քրեակատարողական հիմնարկի պետի, իսկ նրա բացակայության դեպքում` տեղակալի պատճառաբանված որոշմամբ»:
	Մասամբ է ընդունվել
Ազատությունից զրկված անձի կողմից հիմնավորելու պահանջը հանվել է, դիմումի մեջ պետք է նշել վտանգի վերաբերյալ տվյալներ: Ավելացվել են նաև հիմնարկի պետի (նրան փոխարինող անձի) նախաձեռնությամբ առանձնացնելու վերաբերյալ կարգավորումներ:

	7. ՀՀ մարդու իրավունքների պաշտպան
	04.09.2020 թ.

	
	N 01/14.2/4240-20

	1.  «Ձերբակալված և կալանավորված անձանց պահելու մասին» ՀՀ օրենքում փոփոխություններ և լրացում կատարելու մասին» օրենքի նախագծի 3-րդ հոդվածով նախատեսվում է. Օրենքի 35-րդ հոդվածի 1-ին մասում «համար» բառից հետո լրացնել «(բացառությամբ սույն օրենքի 14-րդ հոդվածի 1-ին մասի 6-րդ կետով նախատեսված դեպքերի)» բառերը: 
Սակայն, Օրենքի 14-րդ հոդվածի 1-ին մասում 6-րդ կետ նախատեսված չէ:
Ուստի, առաջարկվում է հստակեցնել առաջարկվող կարգավորումը:
	Ընդունվել է
 

	2. «Հայաստանի Հանրապետության քրեակատարողական օրենսգրքում փոփոխություններ և լրացում կատարելու մասին» օրենքի Նախագծի 2-րդ հոդվածի 2-րդ ենթակետով առաջարկվում է, Օրենսգրքի 95-րդ հոդվածում՝ 1.1-րդ մասը հիմնարկում բառից հետո լրացնել , քրեակատարողական հիմնարկում տեղակայված բժշկական ստորաբաժանումում բառերով: 
Այս կապակցությամբ հարկ է նշել, որ Օրենսգրքի 95-րդ հոդվածի 1.1-րդ մասում խոսքը գնում է «բուժական ուղղիչ հիմնարկի» մասին, ինչպիսի տերմինաբանությունն այլևս չի օգտագործվում: Այսպես, Հայաստանի Հանրապետության կառավարության 2006 թվականի մայիսի 26-ի «Կալանավորված անձանց և դատապարտյալների բուժսանիտարական և բուժկանխարգելիչ օգնությունը կազմակերպելու, առողջապահական մարմինների բուժական հիմնարկներից օգտվելու և այդ նպատակով դրանց բժշկական անձնակազմին ներգրավելու կարգը հաստատելու մասին» N 825-Ն որոշման մեջ 2019 թվականի օգոստոսի 15-ի փոփոխություններով «բուժական ուղղիչ հիմնարկ» արտահայտությունն այլևս չի գործածվում:
Ուստի, առաջարկվում է Նախագծում կատարել համապատասխան փոփոխություններ:
	Չի ընդունվել
Բուժական ուղղիչ հիմնարկը ՀՀ քրեակատարողական օրենսգրքով նախատեսված՝ ուղղիչ հիմնարկի տեսակներից է, և դրա վերաբերյալ օրենսդրության մեջ կան հստակ կարգավորումներ (Օր.՝ ՀՀ քրեակատարողական օրենսգրքի 83-րդ, 97-րդ, 107-րդ հոդվածներ): Ըստ այդմ՝ բուժական ուղղիչ հիմնարկից որպես ուղղիչ հիմնարկի տեսակի հրաժարվելու կամ դրա կարգավիճակի փոփոխման դեպքում միայն փոփոխություններ կկատարվեն նաև համապատասխան հոդվածներում:

	3. «Հայաստանի Հանրապետության քրեակատարողական օրենսգրքում փոփոխություններ և լրացում կատարելու մասին» օրենքի Նախագծի 3-րդ հոդվածով նախատեսվում է, որ ազատազրկման դատապարտված անձի դիմումով նրա կամ նրա խցակիցների անձնական անվտանգությանը սպառնացող վտանգի դեպքում դատապարտյալը կարող է առանձնացվել մենախցում: Միաժամանակ, Նախագծի 3-րդ հոդվածի 3-րդ կետով ամրագրված է, որ դատապարտյալի ամենօրյա մեկ ժամ տևողությամբ զբոսանքի, ուղղիչ հիմնարկների ներքին կանոնակարգով սահմանված կարգով գրքերից, թերթերից, ամսագրերից և այլ գրականությունից օգտվելու իրավունքը: Տվյալ դատապարտյալի աշխատանքը կազմակերպվում է՝ հաշվի առնելով դատապարտյալին խցում պահելու` ներքին կանոնակարգով սահմանված պահանջները:
Նախագծով չեն սահմանվում մենախցում պահպան պայմանները, որոնք ոչ մի պարագայում չպետք է առավել նվազ լինեն
Նախագծի ձևակերպումը մտահոգությունների տեղիք է տալիս նաև մենախցում առանձնացած անձի իրավունքների իրացման տեսանկյունից: Այսպես, Նախագիծը շեշտադրում է միայն զբոսանքի և գրականությունից օգտվելու իրավունքները: Հարկ  ընդգծել, որ անվտանգության նկատառումներով մենախցում գտնվելը չպետք է հանգեցնի ազատությունից զրկված անձի այլ իրավունքների իրացման սահմանափակումների, ինչպիսիք են, օրինակ, արտաքին աշխարհի հետ կապը և վերասոցիալականացման ծրագրերին մասնակցելու հնարավորությունը: Անհրաժեշտ է ձեռնարկել բոլոր քայլերը, որպեսզի, անվտանգության պահպանմամբ, անձն իրական հնարավորություն ունենա իրացնել իր իրավունքներն ազատությունից զրկման վայրում:
Ուստի, վերոնշյալ կարգավորումները բավարար երաշխիք չեն դատապարտյալին մենախցում բարեկեցիկ պայմանների և վերջինիս իրավունքների լիարժեք ապահովման համար, ինչի արդյունքում դատապարտյալին մենախցում պահելը կարող է վերածվել նրա նկատմամբ պատժիչ վերաբերմունքի:
Ուստի, առաջարկվում է Նախագծով հստակեցնել դատապարտյալին մենախցում պահելու պայմանները, ինչպես նաև վերջինիս իրավունքները (այդ թվում՝ հեռախոսազանգից օգտվելու, տեսակցությունների, կրթության և այլն) չսահմանափակելու երաշխիքները:
	Մասամբ է ընդունվել
Հստակեցվել են առանձին պահվող անձի իրավունքները, ինչպես նաև հստակ ամրագրվել է, որ դատապարտյալն առանձին պահվում է այլ դատապարտյալների պահման պայմաններին հավասար պայմաններում, և առանձին պահելը չպետք է ունենա պատժիչ բնույթ:


	8. ՀՀ առողջապահության նախարարություն
	26.08.2020 թ.

	
	N ԱԹ/11.1/19770-2020

	 1.  «Ձերբակալված և կալանավորված անձանց պահելու մասին» օրենքում փոփոխություններ և լրացում կատարելու մասին» օրենքի 3-րդ հոդվածն անհրաժեշտ է խմբագրել, քանի գործող օրենքի 14-րդ հոդվածի 1-ին մասում 6-րդ կետ առկա չէ:
	 Ընդունվել է

 

	2. «Հայաստանի Հանրապետության քրեակատարողական օրենսգրքում փոփոխություններ և լրացում կատարելու մասին» օրենքի նախագծի 2-րդ հոդվածով առաջարկվող փոփոխության նպատակը, ներկայացված հիմնավորման համաձայն, անչափահասներին պատժախուց տեղափոխելու վերաբերյալ արգելք սահմանելն է: Հետևաբար, ներկայացված առաջարկին զուգահեռ, անհրաժեշտ է առանձին դրույթով լրացում կատարել նաև օրենսգրքի 97-րդ հոդվածի 4-րդ մասում` «Ուղղիչ» բառից առաջ լրացնելով «Անչափահաս դատապարտյալները,» բառերը, ինչը կբացառի ազատազրկման դատապարտված անչափահաս դատապարտյալներին պատժախուց տեղափոխելը:
	Մասամբ է ընդունվել
Նշված հոդվածում կատարվել է համապատասխան լրացում՝ անչափահասի նկատմամբ պատժախուց տեղափոխելը բացառելու նպատակով:

	9. ՀՀ վարչապետի աշխատակազմի պետաիրավական վարչություն
	21.07.2021 թ.

	
	N 02/10.39/24549-2021

	1. «Հայաստանի Հանրապետության քրեակատարողական օրենսգրքում փոփոխություններ և լրացում կատարելու մասին» օրենքի նախագծի (այսուհետ՝ նախագիծ) 4-րդ հոդվածով խմբագրվող 108-րդ հոդվածի 2-րդ մասի համաձայն նույն հոդվածի 1-ին մասով սահմանված դեպքում քրեակատարողական հիմնարկի պետին հասցեագրված դիմումով դատապարտյալը ներկայացնում է իր անձնական անվտանգությանն սպառնացող անմիջական վտանգի մասին վկայող տվյալներ: Ազատազրկման դատապարտված անձի դիմումը անհապաղ, բայց ոչ ուշ, քան այն ստանալու պահից ութ ժամվա ընթացքում, մերժվում կամ բավարարվում է քրեակատարողական հիմնարկի պետի, իսկ վերջինիս բացակայության դեպքում` քրեակատարողական հիմնարկի պետի տեղակալի պատճառաբանված որոշմամբ: Նույն հոդվածի 3-րդ մասի համաձայն  քրեակատարողական հիմնարկի պետի, իսկ վերջինիս բացակայության դեպքում` քրեակատարողական հիմնարկի պետի տեղակալի նախաձեռնությամբ և պատճառաբանված որոշմամբ դատապարտյալը առանձնացվում է մենախցում նրա կամ նրա խցակիցների անձնական անվտանգությանը սպառնացող վտանգը հայտնաբերելուց հետո՝ անհապաղ, բայց ոչ ուշ, քան վեց ժամվա ընթացքում: Ներկայացված հոդվածների վերլուծության արդյունքում հարկ ենք համարում նշել, որ ի տարբերություն 108-րդ հոդվածի 3-րդ մասի, որով սահմանվում է դատապարտյալի անձնական անվտանգությանը սպառնացող վտանգը հայտնաբերելու դեպքում նրան մենախցում առանձնացնելու ժամկետը, 108-րդ հոդվածի 2-րդ մասը սահմանափակվում է միայն դատապարտյալի կողմից դիմումը ստանալուց հետո քրեակատարողական հիմնարկի պետի, իսկ վերջինիս բացակայության դեպքում` քրեակատարողական հիմնարկի պետի տեղակալի կողմից դիմումի բավարարման կամ մերժման որոշման կայացման համար ժամկետի սահմանմամբ՝ չբովանդակելով որևէ դրույթ դիմումը բավարարելու դեպքում դատապարտյալին մենախցում առանձնացնելու ժամկետների մասին:
	Ընդունվել է


	2. Նախագծի 4-րդ հոդվածով խմբագրվող 108-րդ հոդվածի 4-րդ մասի համաձայն՝ մենախցում առանձնացման ժամկետը երկարաձգվում է, եթե մենախցում առանձնացված դատապարտյալի կամ այլ դատապարտյալների անձնական անվտանգությունը հնարավոր չէ ապահովել այլ միջոցներով: Ինչպես հետևում է վերոգրյալից՝ մենախցում առանձնացման ժամկետի երկարաձգման պայման է հանդիսանում դատապարտյալի կամ այլ դատապարտյալների անձնական անվտանգությունը այլ միջոցներով ապահովելու հնարավորության բացակայությունը, որի պայմաններում անհասկանալի է մնում այն տրամաբանությունը, որ նման պայման նախատեսված չէ ի սկզբանե դատապարտյալին մենախցում առանձնացնելու համար։ Հարկ ենք համարում նշել նաև, որ ԽԿԿ-ն անդրադարնալով պաշտպանության նպատակով մենախցում առանձնացման խնդրին նշել է, որ պաշտպանական նպատակներով մեկուսի բանտարկության դիմել հարկ է միայն այն դեպքում, երբ արդեն սպառվել են տվյալ բանտարկյալի անվտանգությունն ապահովելու մնացած բոլոր միջոցները[footnoteRef:3]: [3:  Տե՛ս  https://www.echr.am/resources/echr//pdf/02d62f9426f1725ecb9525f656d0e6b3.pdf, էջ 48] 

	Ընդունվել է


	10. ՀՀ վարչապետի աշխատակազմի իրավաբանական վարչություն
	21.07.2021 թ.

	
	N 02/10.39/24549-2021

	1. «Հայաստանի Հանրապետության քրեակատարողական օրենսգրքում փոփոխություններ և լրացում կատարելու մասին» օրենքի նախագծի 2-րդ հոդվածով առաջարկվող կարգավորման համաձայն՝ պատիժը կրելու սահմանված կարգը խախտելու համար ազատազրկման դատապարտված անչափահասը չի կարող տեղափոխվել պատժախուց։ Որոշակիորեն համակարծիք լինելով առաջարկվող կարգավորման հիմքում դրված մոտեցման հետ, այնուհանդերձ, հարկ է նկատի ունենալ, որ Քրեակատարողական օրենսգրքի 95-րդ հոդվածի համաձայն՝ ներքին կանոնակարգով սահմանված պատիժը կրելու կարգի և պայմանների խախտման համար նախատեսված է՝ նկատողություն, խիստ նկատողություն և տեղափոխում պատժախուց տույժի տեսակները: Նախագծով առաջարկվող կարգավորումների պարագայում ստացվելու է, որ անչափահասի կողմից պատիժը կրելու սահմանված կարգի բազմակի խախտումների համար վերջինիս նկատմամբ կարող է կիրառվել միայն նկատողություն և խիստ նկատողություն տույժերի տեսակները, սակայն, գտնում ենք, որ այլ՝ առավել խիստ կարգապահական տույժի կիրառման հնարավորության բացակայության պայմաններում, դրանց կիրառումը դառնում է ինքնանպատակ:
	Չի ընդունվել
Եվրոպայի խորհրդի Նախարարների կոմիտեի «Պատիժների կամ այլ միջոցների ենթարկված անչափահաս իրավախախտների վերաբերյալ» եվրոպական կանոնների վերաբերյալ անդամ պետություններին ուղղված թիվ Rec(2008)11 հանձնարարականի 95.1 կետով ևս սահմանվում է, որ կարգապահական տույժերը պետք է հնարավորինս ընտրվեն դրանց դաստիարակչական ազդեցությունից ելնելով: Դրանք չեն կարող ավելի խիստ լինել, քան պատճառաբանված է իրավախախտման վտանգավորության աստիճանով[footnoteRef:4]: ԽԿԿ 24-րդ ընդհանուր զեկույցում շեշտվում է, որ անչափահասներին մեկուսացնելու ցանկացած ձև միջոց է, որը կարող է վտանգել նրանց ֆիզիկական և/կամ մտավոր բարեկեցությունը, և այդ պատճառով այն պետք է կիրառվի միայն որպես վերջին միջոց (last resort): ԽԿԿ-ի կարծիքով՝ առանձին պահելը որպես կարգապահական տույժի տեսակ պետք է միայն կիրառվի շատ կարճ ժամանակահատվածներով և ոչ մի դեպքում չպետք է գերազանցի 3 օրը: Ցանկացած դեպքում, երբ անչափահասների նկատմամբ նման միջոց է կիրառվում, նրանք պետք է ապահովվեն սոցիալ-կրթական աջակցությամբ և պատշաճ մարդկային շփումով:[footnoteRef:5] [4:  Տե՛ս https://search.coe.int/cm/Pages/result_details.aspx?ObjectID=09000016805d2716 (11.02.2022):]  [5:  Տե՛ս https://rm.coe.int/1680696a9c (11.02.2022):] 

Վերոգրյալի համատեքստում՝ հարկ է նշել նաև, որ հաշվի առնելով անչափահասի հոգեֆիզիոլոգիական առանձնահատկությունները՝ նրան պատժախուց տեղափոխելը շատ հաճախ կարող է ունենալ հակառակ ազդեցությունը՝ այդպիսով արգելք հանդիսանալով վերականգնողական աշխատանքների իրականացման և նրա վերասոցիալականացմանն ուղղված քայլերի արդյունավետ իրականացման համար, մինչդեռ վերջիններս պետք է առաջնային լինեն նրա պատժի կրման գործընթացում:
Այնուամենայնիվ հարկ է արձանագրել, որ պատժախուց տեղափոխելու արգելքի առկայությունը չի ենթադրում, որ տույժի այլ միջոց նշանակելը որևէ լուրջ հետևանք չի առաջացնի անչափահասի համար, այն ցանկացած դեպքում ունենում է իր բացասական ազդեցությունը, օրինակ՝ կարճաժամկետ մեկնում տրամադրելու կամ պայմանական վաղաժամկետ ազատման հարցը լուծելու գործընթացում:

	2. Նախագծի 4-րդ հոդվածով օրենսգրքում լրացվող 108-րդ հոդվածի 4-րդ մասի համաձայն՝ դատապարտյալը կարող է մենախցում առանձնացվել ոչ ավել, քան անընդմեջ տասնհինգ օր: Նշված ժամկետը պատճառաբանված որոշմամբ կարող է երկարաձգվել ևս տասնհինգ օրով, բայց ոչ ավել, քան մեկ տարվա ընթացքում 6 անգամ:  
Այս առումով, պարզ չէ, թե ինչ հանգամանքների հաշվառմամբ է նախատեսվել երկարաձգումների քանակի վերաբերյալ նշված կարգավորումը, քանի որ անձի կամ նրա խցակիցների անձնական անվտանգությանն սպառնացող վտանգը և նշված հիմքով դատապարտյալին մենախցում առանձնացնելու անհրաժեշտությունը կարող է առաջանալ նաև նախագծով առաջարկվող երկարաձգումների առավելագույն ժամկետի սպառումից հետո, ուստի դատապարտյալին մենախցում առանձնացնելու դեպքերի քանակը պետք է պայմանավորված լինի օբյեկտիվ բնույթ կրող՝ սպառնացող վտանգի առկայությամբ:
	Ընդունվել է


	Նախագծի 4-րդ հոդվածով օրենսգրքում լրացվող 108-րդ հոդվածի 5-րդ մասի համաձայն՝ դատապարտյալը մենախցում գտնվելիս օգտվում է իր բոլոր իրավունքներից այնքանով, որքանով դրանց իրականացումը չի խոչընդոտում իր կամ այլ դատապարտյալների անձնական անվտանգության ապահովմանը: 
 Նշված կարգավորումը խնդրահարույց է իրավական որոշակիության սահմանադրական սկզբունքի տեսանկյունից, քանզի որոշակիացված չէ անձի իրավունքների սահմանափակման հիմքը և ծավալը, մասնավորապես՝ պարզ չէ խոչընդոտել հասկացության հիմքում ընկած գործողությունների շրջանակը, ինչպես նաև դրանք գնահատող անձանց շրջանակը:
Այդ պարագայում առաջարկվող կարգավորումը խնդրահարույց է նաև ՀՀ սահմանադրական դատարանի իրավական դիրքորոշումների համատեքստում, մասնավորապես՝ Սահմանադրական դատարանի 2016 թվականի մայիսի 3-ի 1270 որոշման մեջ նշվում է, որ իրավական պետության կարևորագույն հատկանիշներից է իրավունքի գերակայությունը, որի ապահովման գլխավոր պահանջներից է իրավական որոշակիության սկզբունքը, իրավահարաբերությունների կարգավորումը բացառապես այնպիսի օրենքներով, որոնք համապատասխանում են որակական որոշակի հատկանիշների` հստակ են, կանխատեսելի, մատչելի։ Իրավական որոշակիության սկզբունքը անհրաժեշտ է, որպեսզի համապատասխան հարաբերությունների մասնակիցները ողջամիտ սահմաններում ի վիճակի լինեն կանխատեսել իրենց վարքագծի հետևանքները և վստահ լինեն ինչպես իրենց պաշտոնապես ճանաչված կարգավիճակի անփոփոխելիության, այնպես էլ ձեռք բերված իրավունքների և պարտավորությունների հարցում (ՍԴՈ–630, ՍԴՈ–1142):
Նշված հարցի հետ կապված ուշադրության արժանի է նաև այն հանգամանքը, որ Սահմանադրական դատարանի 2019 թվականի փետրվարի 5-ի 1442 որոշմամբ պայմանավորված համապատասխան օրենսդրական փոփոխությունների արդյունքում՝ ՀՀ քրեակատարողական օրենսգրքի 98-րդ հոդվածում որոշակիացվել է պատժախցում գտնվելու ժամանակամիջոցում դատապարտյալի սահմանափակման ենթակա իրավունքների շրջանակը: Միաժամանակ, նախատեսվել են կարգավորումներ այդ սահմանափակումների համաչափության սահմանադրական սկզբունքի համապատասխանության ապահովման տեսանկյունից:
	Ընդունվել է




